
    Tuqungayuliqiyip Pitquyangit Ihivriurutaat Kavamanga Nunavut 
 

IQALUIT, Nunavut (Immaktirvia 6, 2011) – Munaqhiliqiyikkut Inuuhiriknirmullu kiuyuq ublumi 
pitquyanginnut uumanga tuqungayuliqiyip qauyiharnia tuqutjutaanut Elisapee Michael. 
 
“Munaqhiliqiyikkut Inuuhiriknirmullu tamainnut angiktut ihuariyaatlu apiqhuivikmi naalaktiit 
pitquyanginnut qilamiklu havaliktut ihuarhinahugittugu munaqhiliqinirmut munaritjutinginniklu,” 
uqaqtuq Tagak Curley, Ministanga Munaqhiliqiyikkut Inuuhiriknirmullu.  
 
Qauyihaitinnagit, Munaqhiliqiyikkut Inuuhiriknirmullu unalu Qikiqtaani Aanniarvik ihivriuqtangit 
inmik atuqtakhatik aulatjutikhatiklu. Taimaatut ihivriurutaanut, Havakviuyuq amihunik 
aallannguqtirutiqaqtut pitquyanginnit apiqhuivikmi naalaktinit. Ukuat aallannguqtirutauyut 
qilamiutunut tingmitjutinut kaantraanganut piqariangani tingmittikhamik Learjet-mik ittukhami 
Iqalungni, havaqatigiiktukhanik munaqhinik uumingalu anirnirmut Ihuaqhaiyikhaniklu 
tingmittaaqtunik agitjilugit aanniaryuaqtunik. Havakviklu piyuq piniaqhutik niuviknahuat 
imaittumikihivriurutikhamik (CT scanner). 
 
Qauyihairuiqmata, Havakvik unalu Qikiqtaani Aanniarvik taminnik ihumagiyangit apiquivikmi 
naalaktut pitquyainik. Taimaatut, maliktakhangit pikpata Paliihimat hivayaktaukpata ikayukuvlugit 
aanniartunik naunaiktauyuq ihuaqhiyuumivlugillu havaktinut ayuiqhaitjutikhainik piyangit. 
 
“Taimaatut piyughauyugut angmaumalugit tuhaqtitjutikhat aalanut kavamatkunut 
kavamaungitunullu havakviuyunut. Tuhaqtitjutit aalanut havakviuyunut ukunatut Paliihimanut 
ikayuqpagaatigut ihuaqhaklugit qanuriliurutikhat munarilugit ihumagilugillu tamaita pitjutainut 
aannairtunut amiritjutikhanut,” uqaqtuq Minista Curley. 

